ӘНКӘЙ. 

Күзләреңне тутырып карыйсыңдыр

 Балам кайтмыймы дип юлларга.

 Озак күрешмәскә туры килсә,

 Белмисеңдер ниләр уйларга. 

Гафу ит син, әнкәй, гафу ит син

 Миннән озак хәбәр килмәсә. 

Кичер әнкәй , әгәр вакытында 

Кайтып хәлләреңне белмәсәм. 

Кайгырма син , әнкәй, кайгырма син 

Юкка чәчләреңне агартма. 

Бер кайтырмын әле синең янга 

Өметеңне генә югалтма.

  ӘНИЛӘР

Жир йөзендә әниләрдән якын 

Изге , мәрхәмәтле, рәхимле. 

Олы жанлы затлар бармы икән? 

Я , әниләр, шуны әйтегез. 

Котлы булсын сезнен бәйрәмегез 

Матур булып атсын таңыгыз. 

Кайгы -хәсрәт күрми яшәгез сез 

Хөрмәт итсен сезне балагыз. 

Сез, әнилэр, бала өчен кояш 

Алар өчен тормыш яме сез. 

Бу дөньяда һәрчак үрнәк булып

 Шул балалар өчен яшисез. 

Авырганда күкрәгенә кысып 

"Жан жимешем, йөрәк пәрам- дип 

Чын күнелдән борчылучы кеше

 Һәркем белә : сез әниләр бит!

